
GAIVOTAS NA COSTA GUARDESA

Ata cinco especies de laridos diferentes adoitan instalarse ao longo do
ano na bisbarra do Baixo Mifo, particularmente na costa guardesa. Agas unha
delas, as restantes so6 estaran aqui unha parte do ano. Deste xeito, poderemos
observar as seguintes especies: gaivota patiamarela (Larus michahellis), se-
dentaria e a mais numerosa de todas elas. No inverno o seu numero vese incre-
mentado coa chegada doutras provenientes de areas mais afastadas; gaivota
escura (Larus fuscus), invernante, poboacion pouco numerosa; gaivoton
(Larus marinus), invernante, con menos de 10 exemplares; gaivota chorona
(Chroicocephalus ridibundus), invernante con varias centenas de individuos e,
finalmente, a gaivota cabecinegra (Ichthyaetus melanocephalus), invernante
e pouco numerosa. Ademais, outras especies poden aparecer de xeito casual,
esporadico, adoitan ser exemplares individuais que por causas diversas, proba-
blemente debido as condicions meteoroldxicas hun momento determinado, che-
gan ata estas latitudes. Falamos da gaivota hiperboérea (Larus hyperboreus),
da gaivota de Delaware (Larus delawarensis) e da gaivota cana (Larus ca-
nus). Non podemos esquecernos doutras aves, algo semellantes as gaivotas,
como son o carran cristado (Thalasseus sandvicensis) e o carran comun
(Sterna hirundo).

Polo numero de individuos, como reflectimos mais arriba, a mais nume-
roso é a gaivota patiamarela. Ao longo do tramo costeiro e fluvial sobrepasan o
milleiro de exemplares, seguida da gaivota chorona e da escura; desta Ultima,
danos a impresion que o seu numero reduciuse notablemente nos ultimos anos.
Dos gaivotons observamos exemplares illados tédolos invernos, principalmente
na desembocadura do Mifio ainda que, algun que outro, recala no porto guardés.

De todas elas, soamente a gaivota patiamarela anifia no Baixo Mifio,
mais concretamente no nucleo urbano da Guarda, con algunha parella illada en
Camposancos asi como no limite da parroquia da Guarda con Salcidos, na San-
grifia. Finalmente, unha parella illada anifia dende hai uns cinco anos no nucleo
urbano de Tui, concretamente no Instituto Indalecio Tizén.

Os primeiros exemplares que comezaron nidificando na Guarda deberon
facelo a finais da década dos noventa. A primeira informacién que temos dun
nifio facilitouma de xeito persoal Joaquin Castro, propietario do estaleiro Castro.
Tratdbase dunha parella que fixera un nifio nun dos barcos varados a carén do




estaleiro que el rexentaba. Levaba dous anos anifiando na mesma zona, no
1999 e no 2000, desta ultima data agasalloume cunha fotografia da nidificacion.
No ano 2003, Anton Ferreira danos informacion fotografica (fotografia tirada o 31
de xullo) dun dos nifios existentes nun dos edificios do porto da Guarda (Avda.
Fernandez Albor). No ano 2009, nun censo realizado a nivel peninsular pola
SEO (Sociedad Espafiola de Ornitologia) constatase a presenza de 15 parellas
nidificantes no casco urbano guardés. A partir do ano 2010 decidimos facer un
seguimento anual e recollida de datos relacionados co anifiamento das gaivotas
na bisbarra baixomifiota, particularmente na vila da Guarda. Nese mesmo ano,
os resultados acadados por nés nesta vila, puxeron de manifesto que o numero
de parellas nidificantes era, con moita diferenza, moi superior aos datos rexistra-
dos pola SEO o ano anterior. En efecto, o resultado do noso traballo de campo
deunos un minimo dunhas 10 veces o numero de parellas nidificantes rexistra-
das pola devandita organizacion ornitoloxica. Contabilizamos 150 nifios, que po-
las estimacions poderian chegar aos 180, fronte aos 15 que aparecen reflectidos
no censo da SEO.

E necesario sinalar que, a excepcién da Unica parella que anifia en Tui,
en ningun outro concello do Baixo Mifio, agas o da Guarda, anifan as gaivotas.
Si o fan na outra beira do Mifio, en Caminha.

Os primeiros datos que temos rexistrados no nucleo urbano da Guarda corresponden ao
ano 2003. Fotografia de tres polos nun dos edificios preto do porto guardés.

Gaivota patiamarela (Larus mi-

chahellis).

A) Individuo adulto.

B) Individuo en plumaxe invernal.

C) Xuvenil logo de abandonar o nifio.
D) Individuo de 2° ano.

E) Individuo de 4° ano.




Foto superior

Gaivota escura (Larus fuscus)

Foto inferior

Gaivoton (Larus marinus)




Gaivota chorona (Chroicocephalus

ridibundus).

A) Plumaxe estival.
B) En transicion inverno-veran.

C-D) Plumaxe invernal.




Gaivota cabecinegra (Ichthyaetus

melanocephalus)

a/ Plumaxe estival.
b/ Plumaxe invernal.
¢/ Individuo de 1° inverno.

d/ Individuo de 2° inverno.

Sombreada, amodsase o nucleo urbano da Guarda coincidente coa area de anifiamento
colonial da gaivota patiamarela. A mais disto, existen tres puntos no
extrarradio onde tamén anifian as gaivotas: tres en Camposancos e un en Salcidos.




AREA DE NIDIFICACION

O municipio da Guarda, situado no suroeste da comunidade galega,
entre a desembocadura do rio Mifio (unha das areas ornitoloxicas mais impor-
tantes de Galicia), e a Serra da Groba, ten unha superficie de 20,5 km?. O limite
occidental esta recorrido na sua totalidade pola franxa litoral, na mentres que o
oriental conférmao a ribeira fluvial do ultimo tramo do Esteiro do Mifio, xa na sua
desembocadura. As maximas alturas do territorio son o Alto do Terroso (369 m),
no monte Terroso e o Pico de San Francisco (344 m), no monte Trega. A pobo-
acion guardesa é de 10.000 habitantes (ano 2020), cunha densidade de 490
hab/km?. O nticleo urbano conta cuns 6.000 habitantes, poboacidn que se incre-
menta notablemente durante o veran, coincidente coa segunda metade do peri-
odo de nidificacion da gaivota patiamarela. Vila marifieira por excelencia, desta-
ca o seu porto pesqueiro que, indubidabelmente, vai ter un papel fundamental
na poboacion de gaivotas que habitan nesta vila, ben de xeito permanente ou

Os catro puntos, fora do casco
urbano da Guarda, onde temos
rexistros
1.— Salcidos, colexio primaria,
polo menos dende o ano 2017.
2.— Camposancos, nunha palmeira
atacada polo picudo vermello.
Anifiou un ano, no 2020. Pola
informacion recibida, sacou

_ adiante un polo.

- 3.— No hotel situado no pifieiral da
praia de Camposancos, polo me-
nos dende o ano 2015.

4.— Nun chalé situado no pifeiral
da praia de Camposancos. Ano
2021.

zase Xustamente no
“* " |imite das parroquias
: de A Guarda e Salci-
i " dos, no tellado do co-
Secdle E & . lexio de primaria sito
no lugar de A Sangri-
fna, corresponde a
unha unica parella que
se reproduce dende
hai cinco tempadas (2017). Outros dous puntos localizanse na parroquia de
Camposancos. O primeiro deles, que leva arredor de sete tempadas (dende o
2015) situase no hotel Novo Muifio. Un segundo nifio foi construido no centro
da parroquia, nunha palmeira que fora atacada polo picudo e carecia de follas,
nas proximidades do Casino (ano 2020), mais non fixo nifio no seguinte ano. No
ano 2021, outra parella, que poderia ser a mesma que anifiara na palmeira o
ano anterior, fixo nifio no tellado dun chalé, a cardn do pifieiral da praia, proximo
ao hotel citado anteriormente. A distancia entre o hotel e este ultimo nifio e de
150 m.

Localizacion das catro areas de aniNamento existentes no Bai-
x0 Mifo: 1, A Guarda (nicleo urbano). 2, Camposancos. 3,
Salcidos. 4, Tui (ntcleo urbano).

Mais, vai ser o nucleo urbano guardés onde se establecera unha verda-
deira colonia de gaivotas para se reproducir. Na area de anifiamento, que abar-
ca unhas 70 ha, atépanse arredor de 1.700 teIIados1, potenciais lugares onde
construir os nifios, deles, arredor de 200 tellados (case que 0 12 %), seran pre-

Sinalizacion dos lugares onde
anifiaron as gaivotas no ano 2021.

&I.\, L

cisamente elixidos para este fin.

De acordo a area de nidificacién sinalada anteriormente, podemos esta-
blecer os seguintes limites na superficie ocupada: polo norte, a franxa delimita-
da polos barrios de Fedorento (Santa Tecla) e dos Casas, o castelo de Santa
Cruz e a rua Julia Vaquero; polo sur, as ultimas vivendas do barrio da Cruzada,;
polo leste, a estrada a Camposancos paralela ao Tegra e polo oeste, a franxa
litoral coincidente co porto guardés.

" Para establecer o niimero de tellados procedemos a parcelar aleatoriamente (no Google
maps) varias zonas e de seguido contabilizamos o niimero de tellados por parcela, a par-
tir de ai, calculamos o total.

En canto a nidificacién, non tédalas parellas van conseguir completar o
ciclo reprodutor, isto é, dende que se inicia a construcion do nifio ata que os
pitos conseguen a independencia total. Ao longo desta etapa, algunhas pare-
llas, certamente poucas, vanse atopar con algun tipo de impedimento que non
lles permitira concluir o proceso. Estes impedimentos poden deberse a causas
humanas —que sera o mais habitual- ou causas naturais, que seran excepcio-
nais. Os factores humanos maniféstanse de varios xeitos: eliminacion de nifios
por parte dos propietarios, inquilinos ou mesmo vecifios polas molestias que lles
causan, pola instalacién de elementos agresivos ou, mesmo, por coincidir o
arranxo dos tellados coa época de anifiamento. Falaremos mais adiante disto.
As causas naturais que afectan a nidificacion apenas tefien incidencia algunha,
e débense a factores tais como postas inviables, destrucion natural do nifio por
mal tempo, morte dos pitos, etc.

Por outra banda, os nifios son construidos maioritariamente
nunha altura que esta polo xeral entre os 6 e os dez metros, excepcionalmente
poden sobrepasar ou, mesmo, non chegar a esa altura. Tamén, ainda que non
€ o habitual, poden ser construidos excepcionalmente noutros enclaves que non

Composicion na que se reflicte o
traballo de observacion de nifios e
pitos.




sexan tellados. Asi, nos anos 2019 e 2020 unha parella utilizou unha palmeira.
situada no centro da Guarda, que fora atacada polo picudo vermello, no curuto
da mesma construiu o nifio e chocaron os ovos. Non temos datos dos posibles
pitos nados, ainda que o mais probable é que caeran ao chan. Esa palmeira foi
eliminada a finais do 2020. Tamén no 2019, outra parella ocupou unha palmei-
ra, atacada igualmente
polo picudo vermello e
.y sen follas, na estrada de
> . Circunvalacion, ainda
5 que neste caso nunca
*";\"’ i observamos aos adultos
& deitados.  Finalmente,

\ como xa dixemos con
anterioridade, outra pare-

- lla utilizou no ano 2020
«una palmeira en Campo-
sancos, nas proximida-
' des do Casino, palmeira
§Q que estaba nas mesmas
. condicions que as ante-
riormente citadas, con
resultado positivo, saindo
adiante un dos dous pi-
¥ tos observados. Algunha
8 que outra parella cons-
truird os seus nifios na
' parte superior de vellos
P muros de pedra e, por

ultimo, outra das locali-

Os oito principais puntos de observacion que permiten ~ Zacions que rexistramos
controlar a maior parte dos tellados susceptibles de ter ni- durante varios anos, co-
fios e/ou polos de gaivota patiamarela: 1 e 2, Castelo de  responde coa zona ro-
Santa Cruz; 3 e 4, subida ao Trega; 5, miradoiro do Piran. Chosa existente nos arre-

6 e 7, porto da Guarda; 8, Capela de San Queitano. dores do lugar denomi-
nada A Grelo.

PUNTOS DE OBSERVACION

Para levar a cabo o censo dos nifios, establecemos varios puntos estra-
téxicos de observacion, elixidos entre aqueles que permitiran a visién do maior
numero posible de tellados do casco urbano guardés. Ademais, compaxinaron-
se os datos obtidos dese xeito co percorrido de diferentes rias nas que, si ben
o0 numero de tellados que se podian observar dende elas era, en moitos casos,
bastante reducido, axudaron na deteccién de moitos dos nifios que, doutro xei-
to, non seria posible controlar, contribuindo asi a completar os resultados. Des-
te xeito, podemos sinalar que mais do 90 % do territorio guardés susceptible de
ter nifios puido ser prospectado directa ou indirectamente .

As observacions realizaronse indistintamente de mafa ou de tarde, en-
tre os meses de marzo a agosto, ambolos dous incluidos, con maior intensidade
no intervalo comprendido entre o 15 de abril e 0 30 de xullo, por ser o periodo
de nidificacion predominante. Levaronse a cabo un minimo de catro observa-
cions por semana e repetironse as visitas a un mesmo lugar varias veces ao

O autor durante unha das observacions efectuadas
dende un dos miradoiros ubicados na subida ao Trega.

longo da tempada, deste xeito realizaronse case un centenar de prospecciéns
ao longo de todo o periodo de reproducion.

En canto ao tramo horario destinado ao control tanto de nifios pero so-
bre todo de pitos, estaba comprendido principalmente entre as 10:00 e as 21:00
horas (hora oficial), dedicando de 2,5 a 3,5 horas de media cada dia.

No que respecta ao material utilizado, a ferramenta principal foron os
prismaticos, empregandose uns de 10X50. Isto permitiunos observar tanto nifios
como pitos. Tamén foi utilizada unha camara fotografica dixital, marca Sony con
zoom. Con ela fotografamos nifios, pitos (contabilizando cantos eran vistos) e
tellados. Finalmente, apoiamonos nas fotografias aéreas, tanto de Google maps
como do SIXPAC, sinalando cada edificio (tellado), muro ou lugar onde era de-
tectado un nifio, pitos e, de non poder recoller datos directos deles, sinalabamos
as gaivotas que, dende un lugar prominente a modo de atalaia, como poderia
ser unha cheminea, montaban garda e vixiaban o que, sen lugar a dubidas, de-
beria ser un nifio.

e

‘ Finalmente, te-
: : s mos que sinalar que os
"””;,}? ‘ : a | datos amosados neste
: | traballo  corresponden
fundamentalmente a tem-
pada de nidificacién dos
anos 2020 e 2021, por
ser onde maior esforzo
se fixo no traballo de
campo, mais, tamén, tive-
mos en conta os datos
recollidos dende o ano
¥ 2010 para corroborar cer-
8 .tos detalles que comple-
- taron os destes dous ulti-
% . mos anos.

Pitos enriba dun dos rochedos da zona
cofiecida como Grelo (2010).

Un dos mellores lugares de observacion, polo nimero de tellados que poden ser
prospectados, ¢ o miradoiro do Montifio, na subida ao monte Trega.

P 4
e

O peirao da Guarda permite a observacion doada da maior parte das
vivendas que circundan o porto.

Foto superior, vista dende o Castelo de Santa Cruz, entre os
baluartes da Guia e de Santa Cruz.
Foto inferior, vista do entorno do barrio da Guia dende o baluarte da Guia.




PRIMEIRO REXISTRO DUN NINO DE GAIVOTA
NA VILA GUARDESA

O primeiro rexistro da nidificacion dunha parella de gaivotas na vila
guardesa corresponde ao ano 2000 e o dato proporcionoumo Joaquin Castro
Barcia, propietario do estaleiro artesanal situado no Pasaxe (Camposancos-A
Guarda). Sabedor de que eu andaba censando os nifios de gaivota, facilitoume
unha fotografia tirada por el, dun nifio que fora construido por unha parella de
gaivotas enriba dunha embarcacion varada no peirao do estaleiro, embarcacion
que levaba ali inutilizada dende habia varios anos. Parece ser que a parella
anifiou durante dous anos, mais, segundo me comentara, non volvera reprodu-
cirse ali.

Embarcacion varada no estaleiro Joaquin Castro (O Pasaxe, Camposancos), no
mes de xufio do ano 2000. Obsérvese o nifio na parte central da fotografia (frecha
vermella).

Macho e femia non presentan practicamente dimorfismo sexual. ‘Mais no
periodo de reproducion, pode observarse un tamafo lixeiramente maior no
caso do macho. Na fotografia o que esta detras.

EMPARELLAMENTO DAS GAIVOTAS

As gaivotas emparéllanse de por vida. Practicamente durante todo o
ano permaneceran xuntas, estreitando os lazos de unién, se cabe, durante a
etapa de reproducion.

Esta etapa empeza facerse mais visible a partir do mes de febreiro, e
isto notarase no incremento dos sons que emiten, na permanencia mais acen-
tuada no lugar de anifiamento e no proceso de xerarquia, fronte aos demais
conxéneres, na ocupacion dos lugares fundamentais que utilizaran durante a
etapa de reproducién, que seran, normalmente, os mesmos de anos anteriores.
A partir de entdn, non van permitir a estancia doutras gaivotas no mesmo lugar,
expulsandoas de selo caso.

A intensidade e duracién do graznido das gaivotas ira in crescendo a
medida que pasan os dias, sendo unha constante diaria e, as veces, cansina
para moita xente dos arredores. Sera a partir do mes de marzo cando realmente

As copulas tefien lugar principalmente entre finais de marzo e
mediados de xuiio.

os estertores da tempada reprodutora, comecen realmente a deixarse notar.
Ainda que polo dia a intensidade € moi alta, a noite tampouco vai ser demasia-
do tranquila.

COPULAS

As copulas mais temperas comezaran cara a finais de febreiro, aumen-
tando progresivamente a medida que pasan os dias. Marzo e abril seran os de
maxima intensidade. Diariamente prodicense varias cépulas realizadas pola
mesma parella e asi, un dia si e outro tamén. Os estertores fanse evidentes,
adquirindo xa a siia maxima expresion que se estendera ata mediados de xuno,
para logo ir baixando a sua intensidade de xeito notorio. Durante eses meses,
de marzo a xufio, o nucleo urbano guardés, énchese dos sons que evidencian a
copula de ducias de exemplares. Estas tefien lugar, polo xeral, sobre os tellados
onde van facer os niflos ou proximos a eles. O habitual € que se produzan de
dia, pero durante a noite tamén poden ter lugar. Cada copula pode durar dende
algo menos dun minuto ata dous, tres e mesmo catro minutos. Independente-
mente da copula, durante todo o dia vaise notar a efervescencia deste periodo
previo ao aninamento, onde observaremos moito trasfego, moitos sons variados

Podemos observar un macho con material para a construcion do nifio.

e caracteristicos, en resumo, moita actividade.

CONSTRUCION DOS NINOS

Os primeiros nifios construiranse a partir do mes de marzo, os mais
temperans na primeira ou segunda semana dese mes, ainda que o corrente e
mais normal & que comece a suUa construcion a partir da terceira semana, sendo
0 momento alxido nos meses de abril e maio. Os mais tardios poden darse cara
a finais de xufo, ainda que isto s6 sucedera naquelas parellas que tiveron pro-
blemas para facer o nifio con anterioridade, como pode ser a destrucién dalgun
que xa fixeran anteriormente ou inxerencias na zona onde ian construilo.

O material utilizado € moi diverso, podendo ser recollido nos tellados
préoximos ou nos mais afastados. Tamén en terreos como leiras ou mesmo na
propia rua. Esta formado por pequenas polas, vexetacion tipo sedum, musgo,
restos de tecidos procedentes de roupa e ata pequenos anacos de plastico.

Diverso tipo de vexetacion vai ser aproveitado para a construcion do nifio. Parte
- deste material pode ser recollido dos tellados vecifios.

A maior parte dos nifios seran construidos nos tellados, normalmente
baleiros de vexetacién, ainda que nalguns casos, normalmente tellados vellos
ou edificacions abandonadas, poden estar recubertos dunha vexetacion baixa,
propia deste tipo de nichos, que medran espontaneamente.

Por regra xeral, a construcion farana en lugares resgardados, como po-
de ser detrds dunha cheminea, a carén dunha cornixa ou enriba dun muro.
Mais, algunhas parellas obvian esa proteccién e non dubidan en facelo en luga-
res que parecen, mesmo, pouco axeitados, ata o punto que da a impresién que
bastaria unha pequena racha de vento para levalo por diante. Asi, podemos ver
nifos no centro ou case no centro da lamina espida do tellado, no bordifio do
mesmo, enriba dun antigo soporte de depdsito de auga, totalmente exposto as
inclemencias meteoroloxicas. Por suposto que hai casos mais extremos, como
os comentados paxinas atras, caso das palmeiras. Non adoitan facer os nifios
en tellados de “uralita”, ainda que, coma sempre, algunha excepcién hai. Ape-
nas temos observado un par de nifios sobre este elemento. Nalgun caso, raro
tameén, utilizaron a superficie superior do alto dun muro, de arredor de 40 cm de

Traxectoria seguida por unha parella para construir o nifio. Pasou do seu lugar '
de sempre a outro tellado proximo, para retornar ao inicial. ﬁ
&

AL ‘ e

espesor. Tamén, como dixemos xa, nos rochedos proximos a costa onde s6
temos localizamos un unico lugar, na zona denominada “A Grelo”, preto do por-
to guardés. Nesa zona s6 temos datos de seis tempadas, do 2010 ata o 2015.

Os nifios seran construidos tédolos anos no mesmo lugar polas mes-
mas parellas. E non s6 no mesmo lugar, sendn no mesmo sitio.

Hai casos curiosos, como o dunha parella que comezara a construcion
do nifio onde o levaban facendo dende sempre. Por desgraza para ela, cando
xa tinan os primeiros pasos dados, uns operarios comezaron a arranxar o tella-
do. Durante dias a parella mostrouse nerviosa, parecia que non sabian que fa-
cer. Habia certo desconcerto. Os dous individuos sobrevoaban constantemente
o lugar “de toda a vida”, pero non era posible continuar co nifio. Durante varios
dias pousaronse noutro tellado préximo, e comezaron a levar material cara el.
Mais non o facian con conviccion, de tal xeito que ao longo do dia, apenas se
mantifan con esta actividade. Pasadas unhas semanas, os operarios deron por
rematado o tellado. O nifio que comezaran facer no segundo tellado, non tifa
visos de ir adiante, acabando por ser abandonado. Aos poucos dias regresaron
ao tellado “de sempre”. Non conseguiron facer un novo nifio e non deixaron de
emitir durante toda a tempada de reproducién, continuos lamentos.

Localizacion dun dos nifios observados. Carece de total proteccion

fronte as adversidade meteoroloxicas.

Outro dos niflos situado nun lugar aparentemente pouco propicio.

Un nifio ben resgardado das
inclemencias meteoroloxicas,
sobre todo do vento.

Nesta palmeira anifiou duran-
te dous anos unha parella.
Non temos cofiecemento de
cantos pitos puido sacar.




Un dos escasos tellados con abondosa vexetacion que foi elixido

para construir un nfio.

Unha parella viu neste muro un lugar axeitado para instalar
seu nifio.

A maior parte da vexetacion presente neste nifo,
foi obtida da vexetacion espontanea que medra nos tellados préximos.

-28 -



INCUBACION E NACEMENTO

Si ben dende o ano 2010 levamos feito un seguimento da nidificacién
na vila da Guarda, sera nos anos 2020 e 2021 cando dedicamos mais tempo a
censar tanto ninos como parellas e pitos nados. O resumo dos datos destes
dous ultimos anos aparecen reflectidos nos cadros que van a seguir (paxinas 30
e 31).

Logo de todo o proceso de pre-posta, chega o momento crucial. Cons-
truido o nifo, toca a quenda da posta e, de seguido, chocar os ovos. Tanto a
femia como o macho desenvolveran esa funcion. Mentres un se encarga da
incubacion, o outro afastarase para procurarse alimento. De regreso ao nifio
avisara a sua parella que xa esta disposta para o relevo. Enton, a que esta cho-
cando érguese, afastase do nifio e no seu lugar porase a recén chegada. Este
proceso repetirase por espazo duns 30 dias, pasados os cales naceran os pitos.

Resulta agonico observar nos dias de mais calor, con temperaturas que
sobrepasan os 40 °C a pleno sol, como estoicamente estas aves aguantan in-
mutables a insolacion. Para mitigar no posible a calor, arfan constantemente
mantendo o peteiro aberto.

Pola contra, alguns dias teran que se enfrontar ao caso contrario, pasar
dunha salvaxe insolacion a un tempo frio, con moito vento, mesmo de forte tem-
poral e chuvia abondosa. E ali seguiran, macho e femia soportando eses cam-
bios para evitar a perda da posta.

A maior parte das postas teran lugar entre mediados de abril e media-
dos de xufio. A media é de 3 ovos por nifio, excepcionalmente dous ou catro. A
media de nacementos vai ser case de tres pitos por nifilo. Pero no ecuador do
nacemento, redlcese esta media, situandose arredor de 2,18 pitos por nifio. A
perda de pitos débese a multiples factores que van dende a inxerencia humana,
caidas do nifio a rua, mortes, etc.

Os pitos, son nidifugos, isto é, ao pouco de nacer, xa tefien a capacida-
de de camifiar. Permaneceran no lugar onde naceron por espazo duns 40 dias.
As Ultimas semanas, cando xa tefien as plumas de voo formadas, comezaran
COS exercicios previos: pequenos saltifios coas as abertas, vos curtos sobre o
tellado (isto conleva que alguns deles acaben caendo a rua), aproveitan os ven-
tos para manterse no aire durante uns segundos, etc.

Dhias fotografias con sen-
das gaivotas montando
garda en clara pose de vixi-
lancia dos pitos.

Durante o proceso de dependencia,
os proxenitores estaran en todo momento
pendentes deles. Mentres un dos proxenito-
res permanece de garda sobre un punto
destacado (cheminea, por exemplo), o outro
afastase cara aos lugares de alimentacion,
tanto para se alimentar el como para traer
alimento para os pitos.

Algo que calquera pode comprobar
é que, se ben as parellas son moi territoriais,
non permitindo a proximidade doutras gaivo-
tas durante o periodo de anifiamento, si for-
man un verdadeiro exército cando se trata
de defender os nifios ou pitos. A gaivota que
mantén a vixilancia dende a sua atalaia, non
dubida en dar a voz de alarma, iniciando os




Gaivota coidando da prole.

consabidos ataques contra o intruso. O sinal de perigo é respondido por unha
morea de conxéneres que se traduce, aos poucos segundos, nun balbordo que
pode aglutinar a unha ducia de gaivotas que se suman para facer retroceder ao
presunto depredador. Comezan unha serie de vertixinosos picados que non
cesaran ata que o potencial perigo desapareza. Mesmo ocorre, como persoal-
mente comprobei, que estando a certa distancia cos prismaticos observando os
pitos, sufrin os ataques das gaivotas. O mais curioso foi comprobar que cada
vez que me achegaba pola zona en cuestion, ainda sen me deter, as gaivotas
xa daban a voz de alarma e a parella sobrevoabame ameazante levando a cabo
picados de persuasioén, cousa que non sucedia con outras persoas. Recofieci-
anme como un potencial perigo?

RESULTADOS ANO 2020

N©° lugares de nidificacién:

N° lugares observados con
213

pitos:
N© nifos viables:

Xufno: 51
202 (95 %) Xullo: 84
N° nifios observados: Agosto: 3

Total: 138
Abril: 1 nifio.
Maio: 52 nifos.
Xufio: 10 nifios.

Xullo: 0 nifios. N° de pitos observados:

Total: 63 nifios Xufio: 124.
Xullo: 168.
Agosto: 6.
N° nifios destruidos: Total: 298

11
Media dos lugares obser-

vado: 2,16

N° de nifios destruidos con
N° pitos no total de nifios

pitos: .
viables: 202 x 2,16=436

RESULTADOS ANO 2021

N©° lugares de nidificacién:

186 (-13 %)
N© nifos viables:
177 (-14 %)

N© nifios observados:

Abril: 1 nifio.

Maio: 56 nifios.
Xufio:10 nifios.
Xullo: 3 nifos.

Total: 70 ninos

N° nifios destruidos:

9

N° de nifios destruidos con

pitos:

N° lugares observados
con pitos:

Xufo: 61
Xullo: 63

Total: 124

N° de pitos observados:

Xuno: 141
Xullo: 131

Total: 272 (-5 %)

Media por lugar observa-
do: 2,19.

N° pitos no total de nifos
viables: 177 x 2,19=388.

(-11 %)

Entre paréntese, porcentaxe da diminucion con respecto

ao ano anterior.

As cifras estan redondeadas.

INDEPENDENCIA

O abando-
no do nifio produ-
cese pasados uns
40 dias do nace-
mento. A maioria
tera lugar a partir
de finais de xullo
e, sobre todo, no
mes de agosto. Os
| Ultimos pitos en
abandonar o nifio
farano a finais de
agosto, excepcio-
nalmente, os mais
tardios, farano a
primeiros de se-
tembro. O punto
fundamental de
concentracion de
pitos, unha vez abandonado o nifio, sera o porto da Guarda, ainda que alguns
deles ocuparan os rochedos proximos. Pero o abandono non ten lugar de xeito
definitivo. Regresaran ao lugar de nacemento ou as proximidades durante va-
rios dias. Mais alguns resistense a deixar ese lugar definitivamente, e regresa-
ran unha e outra vez mesmo ata a seguinte tempada de reproducién, no que
seran afastados definitivamente. Pero este ultimo caso non é o habitual.

Os pitos permaneceran unidos aos proxenitores ainda durante certo
tempo. Resulta chocante para o espectador, ver como no porto da Guarda per-
seguen aos proxenitores solicitando alimento, diante da indiferenza destes. Al-
guns que non son os fillos dalgunha das gaivotas procreadoras, Unense a esta
solicitude sendo expulsados polo adulto e, mesmo, polos pitos.

A maioria dos polos nados na localidade acabaran por abandonar a
zona de nacemento, desprazandose a outras localidades. Mais, mentres non se
produce a independencia total, os pitos acompafaran aos proxenitores durante
unha tempada, que pode ir dende unhas semanas a varios meses no peor dos

O pito, xa do tamafio que
a stia proxenitora, acom-
pafia a esta nas ultimas
etapas de dependencia.
Pronto tera que apafiarse
sO para subsistir.

Parella de pitos xunto a un dos proxenitores no porto da Guarda. Ainda seguen a ser
alimentados polo adulto, mais pronto teran que valerse por se mesmos..

0OS Fi0OS DA MORTE

Non queremos obviar a problematica que representa a nidificacion de
gaivotas no nucleo urbano guardés. Somos cofiecedores da existencia do con-
flito entre gaivotas e humanos. Iso supdn, en moitos casos, observar feitos alta-
mente desagradables.

Estes conflitos débense principalmente a tres factores que van parellos
a esencia mesma da nidificacion e que expofiemos a continuacion:

1) A construcion dos nifios nos tellados supon, nalguns casos, un dete-
rioro na zona onde esta construido o nifio. Tamén poden afectar as canles de
desaugue provocando a sua obstrucién e, en consecuencia, probables inunda-
cions ou filtracions nas dependencias interiores do edificio.

2) Os inquilinos das vivendas, onde estan os nifios, sofren con certa
frecuencia os embates dos proxenitores en forma de ataques, pasadas en pica-
do, etc. A iso hai que sumar os excrementos que se acumulan nas azoteas pro-
ximas e que, mesmo, poden obstruir os desaugues de tellados ou das propias
azoteas, descontando, por suposto, que algun destes “artefactos” non acaben
na cabeza dun. Cabe dicir, que as veces € cuestion de acostumar a estes inqui-
linos forzosos, a presenza de xente e o problema pode acabar por se solucio-

Dous cadaveres, probablemente dunha mesma parella de gaivotas, tal vez a piques
de construir un nifio, xacen sobre o tellado polo que cruzan os “fios da morte”.

Cadaver dunha
gaivota que quedou
atrapada nos fios.
A morte tarda en
ceibarse do indivi-
duo logo de varios
dias de lenta ago-
nia.

nar. Cuestion de paciencia.

3) Debido ao anterior, moitas terrazas non poden ser usadas durante o
periodo de anifiamento, nin como zona de lecer, nin, por exemplo, para esten-
der a roupa.

4) O incesante ruido provocado, tanto polo desprazamento sobre o te-
llado como polos exacerbados sons que emiten durante toda a etapa de nidifi-
cacion, e que se acrecentan pola noite, debido ao silencio reinante que hai a
esas horas, ocasiona certos problemas “emocionais” tanto na hora do descanso
como por “meterse” na cabeza eses pertinaces e constantes sons.

Tamén os viandantes sofren en maior ou menor grado os avatares da
nidificacion: rias con excrementos; posibilidades que algun deles caian enriba
dun e, as veces, tamén potenciais ataques.

Para tratar de combater estes feitos, os propietarios ou inquilinos dos
edificios utilizan diferentes métodos disuasorios, uns certamente inocuos pero
outros resultan horribles polos efectos que producen. Entre os primeiros temos
a utilizacién de figuras que imitan a bufos, pero este método acaba por non dar

Figura imitando a un bufo que, como se ve, non serviu para impedir que unha parella
procreara no lugar. Cando estas figuras permanecen moito tempo no mesmo lugar, dei-
xan de ser efectivas.

resultado cando dita figura esta
permanentemente, un ano si e
outro tamén, colocado no mesmo
lugar. Pensamos que poderian ser
mais efectivos se se instalasen
cando comeza o periodo de nidifi-
cacion, isto é a finais de febreiro,
e se retirasen cara mediados ou
finais de xullo. Tamén seran mais
efectivos aquelas imitacions de
| bufos que tefien a particularidade
de mover a cabeza fronte aque-
loutros onde a figura é estatica.
Outro método que poderia ter un
certo sentido € o de colocar ele-
mentos reflectores mabiles.

Por desgraza o que pre-

Gaivota atrapada nun fio. Por sorte puido ser | d0Mina na maioria dos tellados
liberada a tempo sen que sufrira dano algin. | onde se colocan dispositivos

Un tellado inzado de fios. A pesar dos mesmos, unha parella criou, un ano mais,

aos seus pitos que, por sorte para eles, ningiin quedou preso neles.

“antigaivotas” son métodos agresivos, empezando polos que nds denominamos
“fios da morte”. Son fios de nailon, case que invisibles, que cruzan o tellado en
varias direccions, deste xeito tratase de impedir que as gaivotas poidan pousar-
se nel. Pero a cruel realidade é que na maior parte dos casos isto non sucede e
as consecuencias son observar cada ano como moitos adultos e pitos quedan
atrapados neses fios. Deste xeito non resultara raro observar exemplares coas
as cercenadas; outros, tras varios dias de continua loita, acaban agonizando de
dor, sede e fame. Consideramos que estas practicas deberia erradicarse, en
primeiro lugar pola crueldade que supén para estes animais e, en segundo lu-
gar, pola pouca ou nula efectividade que amosan. Outros artefactos que son
colocados consisten nunha especie de pinchos ou arames en zonas determina-
das, impedindo que estas aves se pousen. Adoitan situarse nas chemineas,
bordifios e cumios dos tellados. Non adoitan ser, agas excepcions, tan perigo-
sos como os fios.

A MODO DE CONCLUSION

A) Inicio da nidificacion de gaivotas na Guarda

Estimamos que as primeiras parellas iniciaron a reproducién na vila da
Guarda, e por ende no Baixo Mifio, a finais da segunda metade da década dos
noventa. Sabemos certamente que ata 1992 non anifiaban, pois nese ano finali-
zaba o proxecto desenvolvido por ANABAM denominado “Atlas de vertebrados
terrestres do Baixo Mifio” e nel non hai referencia algunha a este feito. O primei-
ro nifio “oficial” rexistrado no municipio guardés corresponde ao ano 2000, cons-
truido nunha embarcacién varada no estaleiro do Pasaxe (Camposancos-A
Guarda) dato obtido pola fotografia que nos facilitou o propietario do estaleiro,
Joaquin Castro, autor da mesma. Outra fotografia, do ano 2003 foi tirada por
Antén Ferreira, amdsanos o primeiro dato de tres pitos nados nun nifio situado
no nucleo urbano da Guarda.

B) Nifios illados e nifios en colonia

De acordo ao numero de nifios, clasificamos estes como illados, caso
do nifio de Tui ou os de Camposancos e Salcidos, e nifios en colonia, como os
do nucleo urbano guardés.

C) Distancia

A distancia mais afastada dun nifio con respecto a franxa costeira, co-
rresponde ao Unico nifio que temos rexistrado fora da Guarda, concretamente
en Tui. Este nifio, construido no tellado do IES Indalecio Tizén, atdpase a 25 km
da colonia urbana guardesa e a 20 km da colonia que anifia en Baiona. O mais
probable é que a parella proceda da costa guardesa, xa que o seu despraza-
mento é mais doado dende A Guarda a Tui debido a que non hai impedimentos
topograficos e, mesmo o rio Mifio e o seu val favorecen o transito, ao contrario
do que resultaria no caso de utilizar o camifio mais curto pero mais accidentado
por mor da prolongacion da Serra da Groba.

No que respecta as gaivotas que nidifican no municipio guardés, obte-
mos os seguintes datos:

Niflos de Camposancos (dous rexistrados), distancia entre esta parro-
quia e o casco urbano guardés 3 km.

Distancia entre os nifios de Camposancos e o nifio de A Sangrifia
(Salcidos), 3 km.

Distancia entre o nifio de A Sangrifia e o centro do nucleo urbano guar-

dés, 0,8 km
Distancia mais préxima entre un nifio da Guarda e o da Sangrifa, 0,38
km.

Os nifios do casco urbano da Guarda mais proximos a lina de costa
situanse nalguns dos edificios paralelos a ela, entre 10 e 20 metros de distancia
da franxa costeira.

D) Superficie ocupada

Perimetro do nucleo urbano guardés utilizado como area de aninamen-
to 5,5 km.

Superficie de anifiamento no casco urbano da Guarda, 70 ha.

E) N° de parellas reprodutoras, nifios e pitos

Entre os anos 2010 e 2021, periodo de tempo no que se levou a cabo a
recollida de datos, pode considerarse relativamente estable a poboaciéon que
anifia na localidade, cun lixeiro descenso, arredor dun 13 % de parellas, neste
ultimo ano no que, polo de agora, non podemos afirmar que obedeza a un claro
descenso da poboacion, cousa que habera que determinar nos vindeiros anos.

Parellas reprodutoras: 200 +/- 14.

Nifos viables: 190 +/- 15.

Pitos no ecuador/final do periodo reprodutor: 412 +/- 15.

Nifios destruidos por causas humanas: 10 +/- 2.
Nifios con pitos destruidos por causas humanas: 2 +/- 1

F) N° de gaivotas por habitante na Guarda:
A relacion é de 0,02 parellas por habitante.
En canto a pitos, a relacion é de 0,04 exemplares por persoa.

UNHA ESPECIE EN REGRESION?

No que respecta a Guarda, non podemos, polo de agora, afirmar que
isto sexa asi, pero atendendo aos datos rexistrados no resto de Galicia, a ten-
dencia, indubidabelmente, deberia ser esa. En principio, de acordo as observa-
cions destas once tempadas, a poboacion mantense estable. A diminucién re-
xistrada neste ano, poderia deberse a coincidir cunha maior presion humana
sobre nifios e pitos. Habera, pois, que estar atentos a evolucién nos préoximos
anos e ver que sucede para ter unha opinion mais acertada.

PERIODO DE NIDIFICACION

XAN. | FEB. | MAR. | ABR. | MAIO | XUNO | XUL.

- Nidificacién
Construcion nifo. Primeiras postas.

Pitos preparanse para independizarse.

Xaneiro.— As parellas comezan a ocupar con mais intensidade os lugares onde van ani-
Aar e xa amosan lixeiros comportamentos do futuro anifiamento.

Febreiro.— Soben en intensidade as mostras de que esta proximo o celo. Permanecen
mais tempo nos tellados onde van construir os nifos. Empezan a deixar constancia do
territorio.

Marzo.— Primeiros cortexos e cépulas. Lévase a cabo a construcién dos primeiros nifos.
Abril.— Maior numero de cépulas. Tamén de confeccion dos nifios e primeiras postas.
Maio.— Estamos no cénit da etapa de anifiamento. A maior parte das parellas reproduto-
ras chocando os ovos. Nacen os primeiros pitos.

Xufio.— Constriense os nifios tardios. Eclosion da maior parte dos ovos. Maxima activi-
dade no nifio.

Xullo.— Practicamente tédolos polos nados. Os pitos exercitanse para os seus primeiros
vos.

Agosto.— Algunhas das gaivotas tratan xa de que os pitos empecen a independizarse.
Proxenitores e polos inician o abandono parcial do lugar de nidificacién ainda que, du-
rante uns dias, regresaran ao lugar de nacemento.

Setembro.— Agas algunha excepcion, comeza a etapa final. Os polos case que totalmen-
te independentes. Os proxenitores tentan desfacerse dos labores de coidado e alimenta-
cion da prole.

Outubro.— Independencia total. Pero algins polos resistense a non depender dos proxe-
nitores.

Novembro.— Os proxenitores xa non se ocupan da prole. A pesar diso, alguns pitos conti-
nudan a insistir, mesmo poden acudir ao lugar de nacemento. Seguramente neste mes a
maioria comeza a abandonar o lugar de nacemento para dirixirse a outras areas mais
afastadas.

Decembro.— Periodo de relaxamento.

ANABAM

e unha entidade conservacionista
que traballa pola
profteceion,
conservacion,
esftuco
e divulgacion
co pafirimonie natural
co Baixo Mifo

ESTA PUBLICACION
CONTOU CUNHA

SUBVENCION ECONOMICA DO
CONCELLO DA GUARDA




